
MAKTAБ КИМЁ ФАНИДАН МАСАЛАЛАР ЕЧИШДА ПИРАМИДА 

УСУЛИДАН ФОЙДАЛАНИШ 

 

Худойназарова Г.А., Муродова Ш.И 

 

Замонавий дарсга қўйиладиган талаб асосан жамиятимизнинг эҳтиѐжларидан 

келиб чиқади. Жамиятнинг ривожи ҳаѐтнинг барча жабҳаларига шу жумладан, 

таълим мазмунига, дарс тузилишига қолаверса, инсоннинг кундалик фаолиятига 

албатта, ўз таъсирини ўтказиши табиийдир [1-3].  

Ўқувчиларга билим беришни максад килиб қўйган анъанавий дарсларни 

мазмунан хамда шаклан ўзгартириш зарурати пайдо бўлди. Инновацион таълим 

дарсларнинг асосий максади ўқувчиларнинг мустакил билим олиш механизмига 

асосланганлигидадир [4,7]. Инновацион таълимда танланган дарс мавзуси бўйича 

ўқувчи ўз фикрини баѐн этади, дарс босқичлари бўлмайди, аниқ бир таълимий метод 

ѐки усул хукмронлик қилмайди, бунда ўқувчи шахси биринчи ўринда туради, биргина 

дарслик эмас, балки қўшимча материалларидан фойдаланилади [5-8]. Бундай 

дарслардан фойдаланилганда ўқувчиларнинг дарс мавзусини ўзлаштириб олиш 

имкониятини кейгайтиради. Биз қуйида ноанъанавий дарслардан ―Пирамида‖ 

усулидан фойдаланиш услубиѐтини ҳавола этамиз.  

Умумтаълим ўрта мактабларда 7 синф кимѐ фанидан ―Кислород‖ ва ―Водород‖ 

бобларининг назарий билимларини ўтиб бўлгач, шу бобга доир масалалар ечилади. 

Бунда ―Пирамида‖ усулидан фойдаланиш мақсадга мувофиқдир. 

 Пирамида 5 устундан иборат бўлиб, ҳар бир устун бўлакларга ажратилган, яъни 

I устун 5 та; II устун 4 та; III устун 3 та ва IV устун 2 та, V устун 1 та. Жами бўлиб 15 

та блок ҳосил бўлади ва ҳар бир устунлар бўйича ўқувчиларга масалалар берилади. 

Бу усул фан бўйича бобларни ўтгач  қўлланса мақсадга мувофиқ бўлади. 

Перамиданинг I устунидаги ҳар бир масалага ўқувчилар томонидан берилган 

жавобларига ўқитувчи томонидан баҳолаб борилади. Пирамида устунлар бўйича 

пастдан юқорига кўтарилган сари масалаларнинг мураккаблиги ошади. 

1 2 3 4 5

1 2 3 4

1 2 3

1 2

1

I- устун

II- устун

III- устун

IV- устун

V- устун

 
 Бу усул қуйидаги тартибда амалга оширилади. 

 Ҳар бир устун бўйича масалалар блоки тузилади ва улар рақамланган ҳолда 

конвертларга солинади. Ҳар бир босқични бошлашда ўқувчилар келиб, I устун учун  

масалалар тўпламидан масала ѐзилган рақамни олади. Рақамлар 1 дан 5 гача бўлади. 

Рақам танлангач, ўқитувчи шу рақамга мос келадиган масалани ўқийди ва ечиш учун 

вақт беради. Бу масалага қайси ўқувчи тез ечим топса, ўша ўқувчи баҳоланади, шу 

тариқа 4 та масала ечилади. Бу усул 5 та устундаги барча масалаларига жавоб 

берилгач ҳар бир ўқувчилар олган бахолар ҳисобланади. 

Пирамида масалалари 

1-устун бўйича масалалар 

1. 16 г кислород нормал шароитда қандай ҳажмни эгаллайди?  

2. 8 г водород неча молга тенг  

3. 5 г водород кислородда ѐндирилганда неча грамм Н2О ҳосил бўлади?  

4. 18 г углерод тўлиқ ѐниши учун неча литр кислород керак бўлади?  

5. 1 молдан олинган қуйидаги моддалардан қайси бирининг ѐниши учун кўп 

кислород керак бўлади? S, P, H2   

2- устун бўйича масалалари 

1. 13,6 г водород пероксид катализатор иштирокида тўлиқ парчаланганда неча 

грамм кислород ҳосил бўлади ва бу массадаги кислород нормал шароитда қанча 

ҳажмни эгаллайди?  

2. 10м
3
 фзот қанча ҳажм водород билан реакцияга киришади ва қанча ҳажм 

аммиак ҳосил бўлади?  

3. Денгизларда яшовчи айрим содда ҳайвонлар скелетининг асосини ташкил 

этадиган модда формуласини аниқланг? Модда таркиби 47,83% стронций, 17,39% 

олтингугурт ва 34,78% кислород бўлади. 

     4. Бир элемент оксиди таркибида 50,45% кислород бор. Aгар шу элементнинг 

нисбий атом массаси 55 га тенг бўлса, унинг валентлигини топинг. 

3- устун бўйича масалалари 

1. 6,2 г фосфор ѐниши натижасида неча грамм, қанча моль ва нечта Р2О5 

молекуласи ҳосил бўлади?   

2. Таркибида 91,2% фосфор ва 8,8% водород бўлган бирикманинг водородга ва 

ҳавога нисбатан зичлигини топинг.  

    3.Taбиий кислород таркибида 95% 
16

O; 4% 
18

O; 1% 
17

O бўлса, элементнинг 

атом массасини топинг  

4- устун бўйича масалалари 

1. Калийнинг кислородли бирикмасида металлнинг масса улуши 44,8% ни 

ташкил этади. Шу бирикманинг энг оддий формуласини аниқланг.  

2. 32 г CuO ни қайтаришга етарли бўлган водородни олиш учун неча грамм КН 

сувда эритилиши керак?  

5- устун бўйича масалалари 

1. Ҳар бир одам нафас олиши учун ҳар 3 минутда тахминан 1 г кислород 

сарфлайди. Синфингиздги барча ўқувчилар ва ўқитувчингиз билан биргаликда 1 соат 

дарс (45 минут) давомида нафас олишлари учун нормал шароитда ўлчанган қанча 

ҳажм кислород керак бўлади. Бу миқдор кислородни олиш учун сарфлайдиган Н2О2 

массасини ҳисобланг ва бу миқдор кислородда қанча углеродни ѐндириши мумкин? 

Пирамида усули оркали ўқувчиларнинг кимѐ фанига бўлган қизиқишини 

ошириш, уларнинг билим даражасини кенгайтиришга, ҳамда синф ўқувчилари 

орасидан кимѐ фани олимпиадасига иштирок этувчи талабгор ўқувчиларни ҳам 

танлаб олиш имконияти яратилади. 

